
KOTA KINABALU: Kerajaan Negeri' memberi
jaminan sokongan berterusan untuk mengger-
akkan program Pemuliharaan Biodiversiti dan
Ekosistem Borneo (BBEC) yang sekarang ini
berada dalam tahun terakhirnya, untuk faedah
pelaksananya iaitu agensi-agensi kerajaan, insti-
tusi swasta dan individu,

Ketua Menteri Datuk Seri Musa Aman berka-
ta, Kerajaan negeri sentiasa menyokong program
BBEC itu dan akan memastikan mallamatnya
dlmpm

“Kerjasama sejak lima tahun lalu amat
bermakna dengan itu saya berharap kejayaannya
akan membuka laluvan kepada program lain yang
mempunyai objektif serupa,” kata beliau dalam
ucapannya ketika melancarkan Persidangan
Antarabangsa BBEC ke-5 di Promenade Hotel di
sini, pada Rabu. Ucapan beliau dibacakan
Timbalan Ketua Menteri merangkap Menteri
Pelancongan, Kebudayaan dan Alam Sekitar Tan
Sri Chong Kah Kiat.

Musa berkata, Kerajaan Negeri gembira ker-
ana agensi seperti JICA, melalui BBEC mem-
punyai sentimen yang sama dan berminat mem-
bantu Sabah melindungi dan memelihara alam
sekitarnya tanpa I\(JI'I'IPIOI'I'II serta er‘lumhuhan
ekonomi negeri ini.

“Sudah diketahui umum bahawa Sabah dikur-
niakan dengan biodiversiti yang menakjubkan
dan menjadi antara pusat terkemuka biodiversiti
di dunia. Saya ingin mengulangi bahawa
Kerajaan Negeri sentiasa memberi penekanan
utama terhadap perlindungan alam sekitarnya dan
pemuliharaan biodiversitinya, yang selari dengan
agenda kebangsaan,” kata beliau.

Dengan itu, Musa berkata, persidangan dua
hari itu, yang terakhir daripada lima persidangan
bawah program BBEC, akan membantu dalam
mencerminkan pencapaian program tersebut.

Beliau gembira mendapati pembangunan
keseluruhan program BBEC telah diputuskan
sebagai berjaya oleh pasukan Penilaian Akhir ter-
diri daripada pejabat JICA di Tokyo dan Unit
Perancangan Ekonomi Persekutuan.

Diharapkan usaha seperti yang . diambil
Komponen Pengurusan Taman program itu, yang
menyiapkan rancangan pengurusan bagi Taman
Banjaran Crocker, apabila Zon Kegunaan
Masyarakat (CUZ) diperkenalkan untuk. men-
gatasi isu tanah melibatkan masyarakat tempatan
boleh digunakan dalam taman-taman lain yang
menghadapi isu serupa, kata beliau.

Beliau juga diberitahu bahawa komponen
Pengurusan Habitat program itu telah berjaya
mewujudkan pengurusan habitat untuk spesis
penting.

ajaan terus sokong program BBEC

CHONG ketika melancarkan Buku BBEC di majlis tersebut.

“Ini satu langkah ke arah yang betul kerana ia
menyediakan model praktikal tentang bagaimana
masyarakat tempatan boleh meningkatkan status
sosio ekonomi mereka melalui penggunaan
mapan sumber sejadi. Kejayaan model seperti itu
akan membuktikan yang manusia dan alam sem-
ulajadi boleh hidup bersama-sama secara har-
moni,” katanya.

Satu lagi komponen, iaitu Komponen
Kesedaran Awam (PAC) telah mewujudkan
model mengenai pendidikan alam sekitar meng-

_ gunakan pasukan petugas yang dikenalpasti seba-

gai aliran utama untuk meningkatkan kesedaran
orang ramai tentang nilai pemuliharaan.

PAC telah mendraf Dasar Pendidikan Alam
Sekitar Sabah yang akan menyokong dan
memastikan aktiviti pasukan petugas itu terus rel-
evan walaupun setelah program BBEC itu sele-
sai, katanya.

Berkaitan BBEC, Musa berkata, Kerajaan
Negeri berterima kasih kepada Kerajaan Jepun
kerana menyokong usaha pemuliharaan negeri.

“Saya ingin menyatakan bahawa kejayaan
sebarang program memerlukan kerjasama
sepenuh hati pihak berkenaan yang terlibat.
Begitu juga, kejayaan program BBEC banyak
berpunca daripada kerjasama rapat di kalangan
pelaksananya,” kata beliau.

Bagaimanapun, memandangkan isu alam sek-
itar sekarang ini telah menjadi urusan semua
orang maka ia tidak seharusnya tertumpu kepada
usaha jabatan dan agensi Kerajaan atau para
pencinta alam sekitar semata-mata.

“Adalah menjadi harapan kita supaya lebih
banyak pihak akan turut serta dalam usaha untuk
memelihara alam sekitar kita,” kata beliau.

Kemudian, Chong'mewakili Musa melancar-
kan Buku BBEC sambil disaksikan Timbalan
Menteri Alam Sekitar Global Jepun, Toshiro
Kojima dan Duta Besar Jepun ke Malaysia,
Tadashi Imai. Turut hadir ialah naib Chanselor
Universiti Malaysia Sabah (UMS) , Prof Datuk
Noh Dalimin dan pengerusi penganjur Prof Datin
Dr Maryati Mohamed. ;



